
Татарстан Республикасы Балык Бистәсе 

муниципаль районында муниципаль-

хосусый партнерлык өлкәсендә аерым 

вәкаләтләрне гамәлгә ашыруга вәкаләтле 

Татарстан Республикасы Балык Бистәсе 

муниципаль районы җирле үзидарә 

органын билгеләү турында 

 
“Россия Федерациясендә дәүләти-хосусый партнерлык, муниципаль-

хосусый партнерлык һәм Россия Федерациясенең аерым закон актларына 

үзгәрешләр кертү турында” 2015 елның 13 июлендәге 224-ФЗ номерлы 

Федераль законның 18 маддәсендәге 2 өлеше, Татарстан Республикасы Балык 

Бистәсе муниципаль районы Уставының 40,46 маддәләре, “Татарстан 

Республикасы Балык Бистәсе муниципаль районында муниципаль-хосусый 

партнерлык турында” Татарстан Республикасы Балык Бистәсе муниципаль 

район Советының 2016 елның 16 ноябрендәге XIII-4 номерлы карары 

нигезендә  КАРАР БИРӘМ: 

1. Татарстан Республикасы Балык Бистәсе муниципаль районы 

Башкарма комитетын (килешенү буенча) түбәндәге вәкаләтләрне гамәлгә 

ашыруга вәкаләтле Татарстан Республикасы Балык Бистәсе муниципаль 

районы җирле үзидарә органы итеп билгеләргә:  

1) муниципаль-хосусый партнерлык проектын гамәлгә ашырганда 

җирле үзидарә органнары эшчәнлеген координацияләүне тәэмин итү; 

2) муниципаль-хосусый партнерлык турында килешү төзү хокукына 

конкурслар уздыру өчен конкурс документациясен гавами партнерга 

килештерү; 

3)муниципаль-хосусый партнерлык турындагы килешүне тормышка 

ашыруны мониторинглауны гамәлгә ашыру; 

4)муниципаль-хосусый партнерлык турындагы килешүне гамәлгә 

ашыру барышында гавами партнерларның һәм хосусый партнерларның 

хокукларын һәм законлы мәнфәгатьләрен яклауда ярдәм итү; 

5) муниципаль-хосусый партнерлык турында төзелгән килешүләр 

реестрын алып бару; 

6) муниципаль-хосусый партнерлык турында килешү хакында 

мәгълүматның ачыклыгын һәм һәркем файдалана алырлык булуын тәэмин 

итү; 

7) Россия Федерациясе Хөкүмәте билгеләгән федераль башкарма 

хакимият органына муниципаль-хосусый партнерлык турындагы килешүне 

гамәлгә ашыру мониторингы нәтиҗәләрен бирү; 

8) “Россия Федерациясендә дәүләти-хосусый партнерлык, муниципаль-

хосусый партнерлык һәм Россия Федерациясенең аерым закон актларына 

үзгәрешләр кертү турында” 2015 елның 13 июлендәге 224-ФЗ номерлы 

Федераль законда, башка федераль законнарда, Татарстан Республикасы 

законнары һәм норматив хокукый актлары, Татарстан Республикасы Балык 

Бистәсе муниципаль районы Уставы һәм муниципаль хокукый актларында 

каралган башка вәкаләтләрне гамәлгә ашыру.  

2. Әлеге карарны Татарстан Республикасы Балык  Бистәсе муниципаль 

районының http://ribnaya-sloboda.tatarstan.ru. веб-адресы буенча Интернет 

мәгълүмат-телекоммуникация челтәрендәге рәсми сайтында һәм 

http://pravo.tatarstan.ru. веб-адресы буенча Интернет мәгълүмат-

телекоммуникация челтәрендәге “Татарстан Республикасының хокукый 

мәгълүмат рәсми порталы”нда урнаштырырга. 

3. Карарның үтәлешенә контрольлек итүне  үземнең җаваплылыкта 

калдырам. 

